
				এই পাতাটির মুদ্রণ সংশোধন করা প্রয়োজন। 
&&8 রবীন্দ্র-রচনাবলী
মন্ত্রী । মহারাজের ইচ্ছার প্রতিবাদ করতে সাহস করি নে। কিন্তু জানেন তো এমন সব দুৰ্যোগ আছে যাকে আটকে রাখার চেয়ে ছাড়া রাখাই নিরাপদ ।
রণজিৎ । আচ্ছা সেজন্যে চিন্তু ক’রো না ।
মন্ত্রী । আমি চিন্তা করি না, মহারাজকেই চিন্তা করতে বলি ।
প্রতিহারীর প্রবেশ ।
প্রতিহারী । মোহনগড়ের খুড়া মহারাজ বিশ্বজিং অদূরে । [ প্রস্থান
রণজিৎ । ওই আর-একজন । অভিজিৎকে নষ্ট করার দলে উনি অগ্রগণ্য । আত্মীয়রূপী পর হচ্ছে কুঁজে মামুষের ঝুঁজ, পিছনে লেগেই থাকে, কেটেও ফেলা যায় না, বহন করাও দুঃখ —ও কিসের শব্দ ?
মন্ত্রী । ভৈরবপন্থীর দল মন্দির প্রদক্ষিণে বেরিয়েছে ।
ভৈরবপন্থীদের প্রবেশ ও গান
তিমির-হৃদবিদারণ জলদগ্নি-নিদারুণ,
মরুম্মশান-সঞ্চর,
শংকর শংকর । বজ্ৰঘোষ-বাণী,
শংকর শংকর । [ প্রস্থান
রণজিতের খুড়া মোহনগড়ের রাজা বিশ্বজিৎ প্রবেশ করিলেন
তার শুভ্ৰ কেশ, শুভ্র বস্ত্র, শুভ্ৰ উকীষ
রণজিৎ। প্রণাম। খুড়া মহারাজ, তুমি আজ উত্তরভৈরবের মন্দিরে পূজায় যোগ দিতে আসবে এ সৌভাগ্য প্রত্যাশা করি নি ।
বিশ্বজিৎ । উত্তরভৈরব অাজকের পূজা গ্রহণ করবেন না এই কথা জানাতে এসেছি ।
রণজিং । তোমার এই দুর্বাক্য আমাদের মহোৎসবকে আজ—
বিশ্বজিং। কী নিয়ে মহোৎসব ? বিশ্বের সকল তৃষিতের জন্তে দেবদেবের কমণ্ডলু ষে জলধারা ঢেলে দিচ্ছেন সেই মুক্ত জলকে তোমরা বন্ধ করলে কেন ?
রণজিৎ । শক্র দমনের জন্যে।

